
SUĠĠERIMENTI

Il-Kumitat għall-Ambjent, is-Saħħa Pubblika u s-Sikurezza ta' l-Ikel jistieden lill-Kumitat 
għas-Suq Intern u l-Ħarsien tal-Konsumatur, bħala l-kumitat responsabbli, biex jinkorpora s-
suġġerimenti li ġejjin fil-mozzjoni għal riżoluzzjoni tiegħu:

1. Jenfasizza li s-sistemi tas-saħħa ta' l-Istati Membru huma parti fundamentali ta' l-
infrastruttura soċjali Ewropea1; ifakkar li l-kura tas-saħħa kienet eskluża mill-kamp ta' 
applikazzjoni tad-direttiva dwar is-servizzi għaliex mhijiex bħal servizzi oħrajn u tesiġi 
salvagwardji speċjali sabiex ikun żgurat li kulħadd ikollu aċċess għal kura tas-saħħa ta' 
kwalità għolja, u għaliex tirrikjedi għażliet politiċi fuq livell Ewropew, nazzjonali u 
reġjonali;

2. Jenfasizza li l-Ewropa hija karatterizzata mill-fatt li tagħmel disponibbli kura tas-saħħa ta' 
kwalità għolja liċ-ċittadini kollha, ikunu xi jkunu ċ-ċirkostanzi personali, u għalhekk waqt 
li l-aċċess għal kura tas-saħħa transkonfinali u l-moviment ħieles ta' pazjenti u 
professjonisti fil-kura tas-saħħa jafu jikkontribwixxu għal titjib fir-riżultati fil-qasam tas-
saħħa, il-punt tat-tluq għandu jkun li l-pazjenti kollha jirċievu trattament xieraq 
f'pajjiżhom u l-mobilità tal-pazjent m'għandhiex ixxekkel fl-ebda mod is-sikurezza tal-
kura tas-saħħa;

3. Jaħseb li d-dritt għar-rimbors ta' spejjeż għat-trattament fi Stat Membru ieħor ta' marda li 
mhix serja għandu jkun garantit jekk hemm lista ta' stennija twila fl-Istat Membru tal-
pazjent jew jekk il-kwalità tat-trattament fl-Istat Membru tal-pazjent tkun inferjuri għal 
dik fi Stati Membri oħrajn suġġett għal ftehima reċiproka bejn l-Istati Membri 
kkonċernati; jaħseb ukoll li mhuwiex permess li ssir pressjoni fuq il-pazjenti biex jagħżlu 
trattament orħos f'pajjiż ieħor;

4. Waqt li jirrikonoxxi li l-politika dwar il-kura tas-saħħa primarjament hija kompetenza ta' 
l-Istati Membri u waqt li jenfasizza l-bżonn għal forniment ta' kura tas-saħħa ta' kwalità 
għolja fil-pajjiż ta l-oriġini tal-pazjent, madankollu jilqa' l-inizjattiva tal-Kummissjoni 
biex tniedi proċedura ta' konsultazzjoni dwar l-aħjar tip ta' azzjoni Komunitarja bl-għan li 
jittejjeb l-aċċess tal-pazjenti, fi żmien raġonevoli, għal qafas sikur, ta' kwalità għolja u 
effiċjenti għall-aspetti transkonfinali tal-kura tas-saħħa, u jistieden lill-Kummissjoni biex 
tippreżenta proposti konkreti biex tinkoraġġixxi u tissorvelja l-progress f'dan il-qasam;

5. Jinnota li l-Istati Membri ma jippromwovux biżżejjed il-kura tas-saħħa, li jwassal li d-
drittijiet tal-pazjenti huma ristretti;

6. Waqt li jirrispetta bis-sħiħ il-konklużjonijiet tal-Kunsill dwar l-universalità, is-solidarjetà 
u l-ekwità bħala valuri fundamentali li fuqhom huma msejsa s-sistemi Ewropej tal-kura 
tas-saħħa u d-dispożizzjonijiet limitati ta' l-Artikolu 152 tat-Trattat KE, jenfasizza li s-
sentenzi tal-Qorti Ewropea tal-Ġustizzja (ECJ) jindirizzaw il-problemi relatati mad-
drittijiet tal-pazjenti li jirrikorru għal trattament barra minn pajjiżhom u sussegwentement 
jiġu rimbursati mill-iskema ta' assikurazzjoni nazzjonali tas-saħħa f'ċerti ċirkostanzi;

1 Dikjarazzjoni tal-Ministri tas-Saħħa ta' l-UE dwar il-valuri u l-prinċipji komuni - Lussemburgu, 1-2 ta' Ġunju 
2006.

7. Jirrikonoxxi li s-servizzi tas-saħħa għandhom jibbenefikaw minn fruntieri aktar miftuħa; 
jenfasizza li l-metodi ta' trattament u r-rati ta' soppravivenza tal-pazjenti jvarjaw ħafna 
bejn l-Istati Membri; jaħseb li l-kwalità tas-servizzi tas-saħħa għandha tibbenefika aktar 
minn skambji ta' metodi ta' trattament milli mill-mobilità tal-pazjent mingħajr rażan;

8. Jirrkonoxxi li hemm domanda għal servizzi tas-saħħa u servizzi farmaċewtiċi 
transkonfinali li huma regolati b'mod xieraq u ta' kwalità u għal koperazzjoni u l-iskambju 
ta' l-esperjenza xjentifika u teknoloġika bejn ċentri mediċi li jkunu speċjalizzati ħafna; 
madankollu, jirrimarka li stħarriġ juri li l-biċċa l-kbira tan-nies jippreferu jirċievu 
trattament ta' kwalità għolja qrib ta' fejn jgħixu; jaħseb li sabiex tipprovdi l-iżjed rispons 
leġiżlattiv xieraq, il-Kummissjoni għandha, minn qabel, tagħmel studju eżawrjenti l-
ewwel dwar il-bżonnijiet reali tal-mobilità tal-pazjenti u t-tieni, dwar it-tipi ta' pubbliku li 
tista' tapplika għalih il-mobilità , fil-waqt li tevalwa l-impatt ta' mobilità bħal din fuq is-
sistemi tas-saħħa;

9. Jenfasizza li hu mixtieq li ssir distinzjoni bejn servizzi tas-saħħa transkonfinali fuq naħa, 
jiġifieri dawk li jinsabu fuq naħa jew oħra ta' fruntiera komuni bejn żewġ Stati Membri 
sabiex iżommu u joffru lill-pazjenti aċċess u kura ta' livell għoli, u, fuq in-naħa l-oħra, 
servizzi tas-saħħa internazzjonali fl-Unjoni Ewropea li jridu joffru kura tas-saħħa għat-
trattament ta' mard rari u injorat u/jew mard li jeħtieġ teknoloġiji rari u li jqumu ħafna flus 
(ċentri ta' kura ta' referenza) jew li jipprovdu aċċess għal xi kura li l-Istat Membru jew l-
Istat ta' residenza tagħhom fil-mument ma jkunx jista' joffrilhom;

10. Jirrimarka li r-Regolament (KE) Nru 1408/71 u r-Regolament (KE) Nru 883/2004 dwar il-
koordinazzjoni ta' skemi tas-sigurtà soċjali u d-Direttiva 2005/36/KE dwar l-għarfien tal-
kwalifiki professjonali la jkopru n-nuqqasijiet regolatorji kollha li jeżistu fil-livell ta' l-UE 
u lanqas jassiguraw il-kompetenza attwali tal-professjonisti tal-kura tas-saħħa regolati; 
huwa ta' l-opinjoni li attwalment is-sikurezza u d-drittijiet ta' pazjent m'humiex żgurati fil-
forniment transkonfinali tas-servizzi tal-kura tas-saħħa u li teżisti inċertezza legali fir-
rigward ta' mekkaniżmi ta' rimborż, l-obbligi ta' l-awtoritajiet nazzjonali li jaqsmu tagħrif 
regolatorju, iid-dmir li jingħataw kemm il-kura inizjali kif ukoll it-trattament ta' segwitu u 
d-dispożizzjoni għall-immaniġġjar tar-riskju għal pazjenti privati;

11. Jinnota li huma neqsin dispożizzjonijiet għall-iżgurar ta' l-aċċess għall-informazzjoni għal 
pazjenti u awtoritajiet nazzjonali dwar il-forniment ta' kura tas-saħħa transkonfinali, 
professjonisti akkreditati tal-kura tas-saħħa u trattament mediku;

12. Jaħseb li l-UE tista' tilgħab parti importanti biex ittejjeb id-disponibilità ta' l-informazzjoni 
għall-pazjenti dwar il-mobilità transkonfinali, anke permezz tal-promozzjoni ta' indikaturi 
Ewropej dwar is-saħħa;

13. Jinnota li attwalment il-karta Ewropea tas-saħħa ma tippermettix li tiġi skambjata l-
informazzjoni dwar pazjent bejn professjonisti tal-kura tas-saħħa;

14. Fil-kuntest taż-żieda tal-mobilità professjonali fl-Ewropa, jemmen fil-ħtieġa li fil-qafas 
legali Ewropew jiġi inkorporat l-obbligu ta' l-awtoritajiet nazzjonali li jiskambjaw 
informazzjoni konnessa mar-reġistrazzjoni u d-dixxiplina rigward professjonisti tal-kura 
tas-saħħa meta s-sikurezza tal-pazjent tista' tkun qiegħda f'riskju;

15. Huwa tal-fehma li l-introduzzjoni ta' qafas leġiżlattiv fuq livell Komunitarju huwa l-aqwa 
mod biex tiġi żgurata ċ-ċertezza legali għall-pazjenti, għas-sistemi nazzjonali tal-kura tas-
saħħa u għall-fornituri privati tal-kura tas-saħħa; qafas bħal dan għandu jiżgura li jkun 
hemm konformità mal-prinċipji fundamentali ta' l-universalità, is-solidarjetà, l-aċċess 
ugwali, il-kwalità, is-sikurezza u d-durabilità; għandu jiggarantixxi wkoll il-ħila ta' l-Istati 
Membri li jippreservaw is-sistema ta' l-awtorizzazzjoni tagħhom, b'konformità mal-liġi 
Komunitarja dwar ir-regolamentazzjoni tal-prezzijiet u l-ippjanar tal-kura, biex b'hekk 
ikunu jistgħu jorganizzaw u jiffinanzjaw is-sistemi tal-kura tas-saħħa tagħhom;

16. Jemmen li, fuq kollox, qafas regolatorju Ewropew ġdid għall-kura tas-saħħa transkonfinali 
għandu jtejjeb l-aċċess għal kura tas-saħħa ta' kwalità għolja fil-każ ta' mard, għandu 
jikkontribwixxi għas-sikurezza tal-pazjent u jżid l-għażliet disponibbli għal pazjenti fl-
Unjoni Ewropew mingħajr ma jikkontribwixxi għal inugwaljanza fir-riżultati tal-kura tas-
saħħa.

